
                                                                              UIT UIT UIT DIE HOOFDIE HOOFDIE HOOF   SE PEN SE PEN SE PEN  

ONS DROOM GROOT MET AKSIE! 

 

Die lewenspad is vir ons jongmense (en ouers) so vol slag-

gate dat dit baie moeilik is om werklik vooraf kennis te 

neem van al die potensiële gevaarsones sodat dit vermy kan 

word. Nuwe vriende, sosiale aksies, versoekings, 

groepsdruk en so meer, bied uitdagings waarvoor ons 

somtyds dink ons gereed is. ‘n Makliker uitweg sou wees om 

net op die veilige en beproefde weë te bly. 

 

‘n Jong man was besig met ‘n werksonderhoud vir ‘n pos as 

loods van ‘n stoomboot op die Mississippirivier. Die 

onderhoudvoerder was bang dat die jongman onkundig was oor 

al die gevare wat in die rivier skuil en vra of hy weet 

waar al die rotse in die rivier is. Sy antwoord was: “Nee, 

Meneer, ek weet nie waar al die rotse is nie, maar ek weet 

wel waar hulle nie is nie”. Hy is aangestel. 

MAANDAG, 27 AUGUSTUS GR.1-3 VLOOIUITSTAPPIE 

LOCHIE LEEFSTYLWEEK 

WOENSDAG, 29 AUGUSTUS RUGBY VS SWPS (WEG) 

DONDERDAG, 30 AUGUSTUS REDENAARS- EN MUSIEKAAND 

HOKKIE VS SWPS (TUIS) 

VRYDAG, 31 AUGUSTUS DENIM-EN-TEKKIEDAG 

O/13 HOKKIETOER NA GEORGE 

SATERDAG, 1 SEPTEMBER O/13 HOKKIETOER  NA GEORGE 



PERSONALIAPERSONALIAPERSONALIA      

Baie geluk aan juf. Jorina van Zyl (gr.4B) wat verlede week haar verjaarsdag gevier het!  

GRONDSLAGFASEGRONDSLAGFASE  

Die afgelope twee weke het ons maats aan die Eisteddfod en Mnr. en Mej. Lochie 

deelneem.  Baie leerders gaan ook op die Vlooiuitstappie.  

Baie dankie aan al die ouers wat hierdie leerders met voorbereiding gehelp het.  Hulle het 

hul gedigte pragtig opgesê en spoggerig gelyk by Mnr. en Mej. Lochie.  Meer inligting en 

foto’s oor Mnr. en Mej. Lochies sal in die volgende nuusbrief verskyn. 

 

Ware woorde: Daar is ‘n verskil tussen bekommernis en besorgdheid.  ‘n Persoon wat hom 

bekommer  sien ‘n probleem,  ‘n  besorgde persoon los die probleem op. 

       - Harold Stephens - 

Etiket: Tree behulpsaam op teenoor alle mense - oud, jonk en swakker     

mense. 

INTERMEDIêRE EN SENIOR FASEINTERMEDIêRE EN SENIOR FASE  

Dit bly vir ons ‘n groot bron van kommer dat so baie leerders nie hul huiswerk getrou 

doen nie.  58% van die oortredings wat die afgelope 2 weke aangeteken is, is 

huiswerkoortredings. Omdat die kontrole oor huiswerk die ouers se verantwoordelikheid 

is, word leerders nie gestraf vir huiswerkversuim nie, maar word dit slegs aangeteken. Die 

ouers word dan skriftelik daarvan in kennis gestel. Ons merk ook op dat leerders dikwels 

nie voldoende voorberei vir toetse of opdragte wat gedurende die week in klastyd 

geskied nie.  Dit ten spyte daarvan dat leerders ‘n volledige assesseringsprogram aan die 

begin van die kwartaal ontvang het en die opdragte betyds aan hulle uitgedeel word.  Alle 

take / toetse wat op hierdie program aangedui word, word gebruik om die kind se        

rapportpunt saam te stel.  Dit bly elke leerder se verantwoordelikheid om hul huiswerk in 

die huiswerkboek wat die skool verskaf het, aan te teken.  Die webblad is slegs vir ekstra 

kontrole.  Elke leerder het ook ELKE DAG huiswerk – hulle kan nie huis toe kom en sê hul 

huiswerk is klaar nie!  Huiswerk behels meer as net die voltooiing van skriftelike werk.  Die 

dag se werk moet elke dag tuis hersien word ter wille van vaslegging.  Kom ons help ons 

kinders met hierdie verantwoordelikheid en vestig ‘n gesonde studie-roetine tuis.   

 

SKOOLBEHEERLIGGAAMTUSSENVERKIESING 2012 

Die tussenverkiesing van die beheerliggaam vind op 25 September 2012 

om 18:30 in die skoolsaal plaas.  

Stemgeregtigdes kan nominasievorms voor die aanvang van die nominasie-

vergadering voltooi en inhandig. Die nominasievorms is beskikbaar vanaf 

Maandag, 17 September tot 13:00 Vrydag, 21 September by die skoolhoof. 



SPORTSPORT  

Emile Mostert (gr.3) is opgeneem in die Boland Mini-Trampolien gimnastiekspan en gaan 

deelneem aan die Wes-Kaap Kampioenskappe wat gehou word 7-8 September.  

 

Jolene le Roux (gr.4) het aan ‘n gimnastiekkompetisie in die Paarl deelgeneem en Boland-

kleure gekry. Baie geluk! 

 

Marelie Botha (gr.3) het Saterdag, 18 Augustus aan die Boland Gimnastiekkampioen-

skappe deelgeneem. Sy was die algehele wenner in vlak 2 in haar ouderdormsgroep en 

het ‘n goue medalje ontvang. Marelie het Bolandkleure ontvang vir gimnastiek. Baie geluk! 

GR.1A  NIKKI MAREE 

GR.1B  ZUANé DE JAGER 

GR.1C  JOSUA BEZUIDENHOUT 

GR.1D  PIERRE NORTIER 

GR.1E  LEHANé SAAIMAN 

 

GR.2A  ANDRé KOTZé 

GR.2B  WICKUS STOVER  

GR.2C  GERRIT BORN 

GR.2D  ARMAND SMIT 

 

GR.3A  LANA ROOS 

GR.3B  ZELDINE WEPENER 

GR.3C  DANTé DRIESSEN 

GR.3D  FRANCOIS HOLTZHAUSEN 

 

GR.4 AMé GERBER 

GR.5 DANELLE DU TOIT 

GR.6 CHEREE ROELOFSE 

GR.7 ANOUSKA GERBER 

Terugvoering van Lochie-ouers oor die Oudtshoorntoer: 

“Meneer Francois en AL die personeel wat betrokke was by die Oudtshoorn sporttoer. 

BAIE dankie vir al julle opofferings om die toer moontlik te maak vir ons kinders. Ons het 

groot waardering daarvoor!” 

Die volgende e-pos is gerig aan ‘n onderwyser: 

“Dankie” is ‘n woord wat somtyds so algemeen gebruik word, sonder om daaroor na te dink. Jou 

mooi gesindheid het egter Saterdagaand by my vasgesteek en verdien ‘n opregte dankie. 

Toe die kinders daar van die bus afklim voor die skool se hek, na die Oudtshoorn toer, en jy    

besig was om die toksakke uit die bus se ruim te help laai en ek vir jou dankie sê vir die omsien 

na ons kinders, het jy vir my mooi terug geantwoord: “dankie dat jou seun kon saamgaan op 

die toer”. Dit was die laaste ding waaraan ek gedink het, my ingesteldheid is dat hy sy plek in 

die span moet volstaan en hy het nie ‘n keuse nie, hy moet daardie bus klim en die beste van 

die saak gaan maak, maar daardie opmerking van jou het my laat besef watter passie jy vir jou 

werk as onderwyser het, want glo my, ek vat dit van my, as ek na 2 dae met 170 kinders van ‘n 

toer af terugkom sal my sisteme redelik uitgeput wees en ek dink nie ek sal vir ‘n ouer so ‘n mooi 

antwoord gegee het nie.” 



HELDERBERG KLAVIER EISTEDDFOD 2012HELDERBERG KLAVIER EISTEDDFOD 2012  

Baie geluk aan Bea Hayes (11 jaar)  wat deelgeneem het aan die Helderberg Klavier           

Eisteddfod. Sy het ‘n Cum Laude vir haar item gekry. 

BLIKKIESDAGBLIKKIESDAG  

Dit is weer tyd vir Lochnerhof om te begin blikkies insamel vir die 

jaarlikse Collect-a-Can-kompetisie. Aan die einde van die kwartaal 

sal ons weer ‘n kreatiewe produk skep van al die blikkies wat       

leerlinge ingesamel het. Verlede jaar het ons ‘n Lochnerhof-boom 

gebou wat aan ons ‘n prys besorg het vir een van die beste 

BliKkiesdagprojekte. Hierdie jaar mik ons na nuwe hoogtes! 

Moedig u kinders aan om alle blikkies wat hulle versamel in ‘n sak te sit en wanneer 

dit vol is skool toe te bring waar dit geberg sal word vir die groot dag! 

Ons bedank u by voorbaat vir elkeen se ondersteuning tydens hierdie projek. 

BEGROTING 2013BEGROTING 2013BEGROTING 2013   

Neem asb. kennis van die Begrotingsvergadering (2013) wat op 

Dinsdag, 16 Oktober om 19:00 in die aktiwiteitsentrum gehou sal 

word. Die finansies van die skool vir 2013 sal hier bespreek word en 

die skoolgeld vir 2013 vasgestel word.  Alle ouers word uitgenooi 

om dit by te woon. Maak asb. 'n aantekening in u dagboek.  

Die konsepbegroting sal vanaf 28 September 2012 by me. Dreyer beskikbaar wees 

ter insae. 

LOSLITDAG LOSLITDAG LOSLITDAG ---   7 SEPTEMBER7 SEPTEMBER7 SEPTEMBER 

Loslitdag word gehou op Vrydag, 7 September. Hierdie jaar ondersteun 

ons weer Gloria Botha Skool vir Gestremdes in die Helderberg-kom. Die 

2012-tema is: "KOM AAN BOORD".  Ons vra elke leerder wat  volgens die 

tema gaan aantrek of gewone klere dra, om R5 (donasies is welkom) te 

betaal. Ouers en leerders kan ook Loslitdag-plakkers by die skool koop 

teen R10 elk. 

KOM AAN BOORD - TREK AAN SOOS ’N KAPTEIN, SEEROWER, VIS OF NET BLOU ... 

LOCHIES ONDERSTEUN PERSONE MET GESTREMDHEDE!   

GHOLFDAG GHOLFDAG GHOLFDAG ---   27 SEPTEM27 SEPTEM27 SEPTEMBER 2012BER 2012BER 2012 

Ons hou 'n gholfdag op Donderdag, 27 September by Strand Gholfbaan. 

Almal is welkom om die dag saam met Lochnerhof te kom geniet. Die     

inskrywingsvorms is beskikbaar by me. Gerda de Bruyn. Kontak haar gerus  

rakende 4-bal, pryse, borge of donasies. Me. de Bruyn se e-pos is 

gdebruyn@lochnerhof.co.za of kontaknommer 021-8547316. 



RIGLYNE OOR KLEREDRAG 

 

Kleredrag in die winter (Seuns en Dogters) 

Sweetpakbaadjie en -broek (verkieslik volledig). Sweetpakbroek moet 

saam met voorgeskrewe tekkies en sokkies gedra word. 

Langmou gholfhemp vir ekstra warmte (opsioneel en verkieslik onder die 

sweetpak). 

Langmou gholfhemp mag ook saam met sweetpakbroek of kortbroek 

gedra word vir LO of as die weer warmer is maar moet ingesteek wees 

soos die kortmou gholfhemp by die kortbroek in die somer. 

Wit sokkies – nie wegsteek sokkies nie. 

Tekkies – so na as moontlik wit! 

Lochnerhof serp (opsioneel). 

Reënbaadjie (opsioneel). 

Mag tot in klas gedra word, dan uitgetrek word en weer aangetrek word 

pouses vir warmte en om nattigheid uit te hou as kinders buite 

rondbeweeg. 

Gr 7 Leiers - wit hemp met Lochnerhof das, grys broek vir seuns (lank of 

kort) of donkerblou rompie vir dogters, donkerblou baadjie, met swart 

skoene en grys sokkies (seuns) en swart sykouse (dogters). Skooltrui vir 

ekstra warmte (opsioneel onder baadjie). 

Skooltrui vir ekstra warmte (opsioneel) – mag net onder die sweetpak 

gedra word en saam met Gr. 7-Leier drag. 

 

Kleredrag in die somer (Seuns en Dogters) 

Kortbroek (seuns en dogters) of broekrompie (dogters). 

Kortmou gholfhemp - moet ingesteek wees. 

Wit sokkies – nie wegsteek sokkies nie. 

Tekkies – so na as moontlik wit! 

Kaalvoet word sterk aanbeveel vir die somer. 

Sweetpakbaadjie en broek (opsioneel). 

Sweetpakbroek moet saam met voorgeskrewe tekkies en sokkies gedra 

word. 

Reënbaadjie (opsioneel). 

Mag tot in klas gedra word, dan uitgetrek word en weer aangetrek word 

pouses vir warmte en om nattigheid uit te hou as kinders buite 

rondbeweeg. 

Gr 7 Leiers - wit hemp met Lochnerhof das, grys broek vir seuns (lank of 

kort) en donkerblou rompie vir dogters, donkerblou baadjie, met swart 

skoene en grys sokkies (seuns) en wit sokkies (dogters). Skooltrui vir      

ekstra warmte (opsioneel onder baadjie). 


